
				এই পাতাটির মুদ্রণ সংশোধন করা প্রয়োজন। 
রমার বিয়ে ՀՀ Տ
আমাদের পাঠক-পাঠিকাগণ অবগত আছেন যে আমরা অদ্য মিঃ স্যানিয়েল কর্তৃক লিখিত দুর্গ-প্রসাদের লোমহর্ষণ হত্যাকাণ্ড সংশ্লিষ্ট বিশদ বিবরণ প্রকাশ করিব বলিয়া ঘোষণা করিয়াছিলাম। কিন্তু এক অচিন্তনীয় ঘটনা সমাবেশের ফলে আমরা সক্ষম হইলাম না। গতকল্য বেলা দশটার সময় দুইজন ভদ্রলোক আমাদের অফিসে আগমন করেন। একজন আপনাকে মিঃ স্যানিয়েল বলিয়া পরিচয় দেন ও তাহার অফিসিয়াল-কার্ড দাখিল করেন। তিনি বলেন, যে প্রবন্ধ তিনি পাঠাইয়াছেন, তাহা গভর্নমেন্ট প্রকাশ করিতে নিষেধ করিয়াছেন। সুতরাং তিনি প্রবন্ধ ফেরৎ চাহেন। আমরা যেইমাত্র রেজিস্ট্রার্ড-ডাকে প্যাকেটটি পাই এবং তাহা খুলিবার পূর্বেই মিঃ স্যানিয়েল তাহা গ্রহণ করেন ও অন্য ব্যক্তির সহিত অফিস ত্যাগ করেন। -
তাহারা অফিস ত্যাগ করিবার পর মুহুর্তেই আগ্রার পুলিস-সুপারের টেলিফোন পাই যে, মিঃ স্যানিয়েল দসু্যগণ কর্তৃক অপহৃত হইয়াছেন। আমরা এখন পর্যন্ত স্থির করিতে পারিতেছি না যে, যিনি আমাদের মিঃ স্যানিয়েল বলিয়া পরিচয় দিয়াছিলেন, তিনি আসল মিঃ স্যানিয়েল, না জাল ?
দ্বিতীয় অদ্ভুত ঘটনা হইতেছে যে, গত রাত্রে ভোর পাঁচটার সময় দসু্যদল আগ্রায় মিঃ সোমের দুর্গ-প্রাসাদে হানা দিয়া কুমারী উচ্চ-শিক্ষিতা তরুণী-কন্যা মিস রমাকে অপহরণ করিয়া লইয়া গিয়াছে। আমরা বিস্ময়ে স্তম্ভিত হইয়া ভাবিতেছি, ইহা কি অরাজক-সৃষ্টির সূচনা প্রকাশ করিতেছে ? যে বাড়িতে কয়েক দিন পূর্বে হত্যাকাণ্ড সাধিত হইয়াছে, সেই বাড়ীতেই পুলিসের পাহারা ও দৃষ্টি গ্রাহ্যের মধ্যে না আনিয়া অসম-সাহসিক দস্য সম্প্রদায় আপনাদের অভীষ্ট সিদ্ধি করিয়া লইয়াছে।
আমরা বিশ্বস্ত সূত্রে অবগত হইলাম যে, এই সমস্ত কার্য অন্য কাহারও নহে, দসু্য সর্দার মোহনের দ্বারা প্রত্যেকটি অপরাধ সংঘটিত হইতেছে।
আমরা কর্তৃপক্ষের দৃষ্টি এইদিকে আকর্ষণ করিতেছি। ইহা অত্যন্ত দুঃখের বিষয় যে মোহনের যোগ্য প্রতিদ্বন্দ্বী মিঃ বেকার এখন বিলাতে ছুটি উপভোগ করিতেছেন। তিনি ভারতে উপস্থিত থাকিলে আমরা অপেক্ষাকৃত নিশ্চিন্ত হইতে পারতাম। .
তথাকথিত মিঃ স্যানিয়েলের সহিত যে সুদৰ্শন যুবকটি আমাদের অফিসে আসিয়াছিল, সেই বা কে? আমাদের জনৈক সহকারী বলতেছেন যে, সেই যুবকই মোহন। কিন্তু আমাদের তাহা বিশ্বাস করিতে প্রবৃত্তি হইতেছে না। কারণ তেমন রাজপুত্র-তুল্য সুদর্শন যুবকের পক্ষে ভারতের সর্বশক্তি পুলিসের নিকট এরূপ ভয়ঙ্কর ভয়াবহ শত্রু বলিয়া পরিচিত হওয়া কিছুতেই সম্ভব হইতে পারে না। যাহা হউক, আমরা পরবর্তী সংবাদের জন্য অধীর আগ্রহে অপেক্ষা করিতেছি এবং যে মুহুর্তে এই সঙ্কটজনক সমস্যাসমূহ সম্পৰ্কীয় নুতন তথ্য অবগত হইব, আমাদের পাঠক পাঠিকাগণের গোচরে আনিতে বিলম্ব করিব না।
পুলিস-সাহেব সংবাদটি পাঠ করিয়া ক্রুদ্ধভাবে পত্রিকখানি দূরে ছুড়িয়া ফেলিয়া দিলেন। ৬াহার সম্মুখে ম্যাসিস্ট্রেট সাহেব বসিয়াছিলেন। তিনি পূর্বেই পাঠ করিয়াছিলেন,কহিলেন, "ব্যাপার ক্রমশঃ ঘোরালো হয়ে উঠেছে। মিস সোমের কোন সন্ধান পেলেন?”
পুলিস-সাহেব কহিলেন, “এইটুকু মাত্র জানতে পেরেছি, দসু্যরা মিস সোমকে মোটরে নিয়ে আগ্রা ত্যাগ করে চলে গেছে।”

